
   Параппан

   Георгий Ирхи | Сăвă

   Тӳнклетет параппан...

Темшĕн тунсăх,

салху ун сасси.

Параппанçă-им ырна

ик алри патакне вылятса

е сыв мар

тӳнклетен параппанĕ?

Ах, нумай-çке, нумай

вăл калаçрĕ çулпуç пек

кĕрлевлĕ...

Тен, çавна астусах

сӳрĕкленчĕ янравĕ

кутемĕн?



Çĕкленӳллĕ, кичем —

сапăнать, сапăнать

сӳнчĕк сас

ватлăха куçнă

яшлăх чунне —

кĕрхи ĕнтрĕк хыçне

пытанасшăн...



Тӳнклетет параппан —

кӳренсе, тунсăх саслă.

Тӳнклетет —

çынсемпе сывпуллашнăн.

  